
ABSTRAK

Talak dari segi bahasa membawa erti melepaskan. Manakala dari segi istilah syara’
pula ia membawa maksud “melepaskan ikatan perkahwinan dengan kata-kata atau
lafaz yang menunjukkan makna talak”. Walaupun Islam menghalalkan talak atau
perceraian, namun ia merupakan perkara halal yang dibenci oleh Allah S.W.T.
Bertepatan dengan ini antara tujuan kajian ini dilakukan adalah untuk memberi
pengetahuan kepada orang ramai tentang hukum hakam yang berkaitan dengan talak
secara lebih detail dan terperinci, di samping memberi peringatan kepada mereka
bahawa Allah S.W.T telah menetapkan jalan yang terbaik untuk mengatasi setiap
masalah, dan sekiranya masalah tersebut tidak dapat ditangani dengan cara lain, maka
Allah telah menghalalkan talak sebagai salah satu cara atau langkah yang terakhir
untuk mengatasinya. Di samping itu juga, melalui kajian yang dilakukan ke atas tajuk
“Talak Menurut Al-Quran Dan Sunnah” ini, pelbagai idea atau input baru telah
ditemui, antaranya ialah perkataan-perkataan lain yang boleh membawa maksud yang
sama dengan talak, sebagai contoh lia’n, khulu’, ila’, firaq dan zihar. Walaupun ianya
berbeza dari segi lafaz namun kesemua perkara tersebut boleh membawa kepada
perceraian. Selain itu, kajian ini juga menerangkan bahawa setiap perempuan yang
telah ditalakkan perlu melalui tempoh iddah yang tertentu serta berhak mendapat hak-
hak selepas berlakunya perceraian. Secara umumnya, talak adalah suatu perkara yang
dibenci oleh Allah S.W.T. Oleh yang demikian,untuk mencapai keredhaan Allah
S.W.T kita sebagai khalifah di mukabumi ini hendaklah sentiasa menjauhkan diri
daripada melakukan perkara-perkara yang dibenci olehNya.

ABSTRACT

Linguistically talak means to set free. In syara’ talak means to set free or end the
marriage bondage with certain particular words or statements that bring to the effect
of ending the marriage bondage. Eventhough Islam permits ending of this bondage or
talak, it is the most hated thing of the permissible acts. This research paper is to look
into more detail and to give awareness on the laws and guidance regarding talak.
Allah S.W.T. has given us the guidelines on the commitment of talak, which must not
be used arbitrarily, but as the last resort of ending the marriage after it has gone
beyond reconciliation. Though this research entitled “Talak According To The Al-
Quran And Sunnah”, other inputs or words regarding the subject are being practised,
such as lia’n, khulu’, ila’, firaq and zihar. Eventhough the words are different from
one another, they bring the same consequences in divorce matters, such as the ex-
wives have the rights to material properties, they have to undergo the iddah period

before remarrying.

